
Twa hantrekkeningen – skriftlik euthanasyfersyk 
 
Dizze ynformaasje komt út myn stúdzje oer De Omwenteling De titel De Omwenteling is keazen, 
omdat yn april 1995 de wet WGBO yn wurking gien is. 
De rjochten fan de boarger en it sizzenskip oer in medyske behanneling lizze fan dy datum ôf by de 
boarger. 
Foarhinne wie dat rjocht takend oan de dokter. 
 
Hantrikkingen VWS 
Yn jannewaris 2016 hawwe de ministearjes fan VWS, Feiligens en Justysje (WODC) yn oerlis mei de 
KNMG de ‘handreiking schriftelijk euthanasieverzoek- Publieksversie’ en in ‘handreiking schriftelijke 
euthanasieverzoek voor de arts’ publisearre. Dy hantrikkingen binne krúsjale swierwagende boarnen 
fan ynformaasje foar de boarger en foar de dokter oer it eutanasyfraachstik. 
https://www.rijksoverheid.nl/documenten/brosjuerres/2015/12/17/handreiking-schritelijk-
euthanasieverzoek-publieksversie 
https://www.rijksoverheid.nl/documenten/brosjuerres/2015/12/17/handreiking-schritelijk-
euthanasieverzoek-artsenversie 
De boarger 
 
Yn dizze brosjuere stiet beskreaun hoe’t de boarger in skriftlik eutanasyfersyk opstelle kin. Oer it 
algemien wurde gjin easken foar de foarm steld troch de oerheid. Om te helpen hat de oerheid by 
útsûndering sân krúsjale fragen beskreaun: 
Wat fine jo foar josels ûndraaglik lijen? 
En wêrom is dat lijen foar jo persoanlik ûndraaglik? 
Hat it mei jo tsjintwurdige situaasje út te stean? 
Of hawwe jo earder by oare minsken sjoen wat jo sels absolút net wolle soene of hawwe jo wat 
meimakke dat jo echt net nochris meimeitsje wolle? 
En wêrom is dat sa? 
Wat is neffens jo it momint om in ein oan jo libben te meitsjen? 
Beskriuw dat sa dúdlik mooglik en leafst ek wêrom’t dat past by jo persoan en by hoe’t jo libben 
ferrûn is. 
By it opstellen fan in skriftlik eutanasyfersyk is it fan belang om dy fragen as útgongspunt te kiezen. 
Oer dy fragen bestiet juridyske oerienstimming, dêr't de kâns fan slagjen fan it skriftlik eutanasyfersyk 
mei fergrutte wurdt by ûndraaglik lijen by wilsûnbekwaamheid. 
Neffens de jurisprudinsje is it foar de betsjutting fan de wilsferklearring fan belang hoe dúdlik, 
konkreet en detaillearre oft de ferklearring is; hoe dúdliker, konkreter en detaillearder, hoe mear oft it 
meiwaacht. In hânskreaun (yn it Frysk of yn it Nederlânsk opskreaun, typt of mei de kompjûter, 
tatoeaazjes meie ek) yn eigen wurden werjûn ferklearring liket dêrby mear yndruk te meitsjen en 
betsjutting te hawwen. Neist de foarm en de ynhâld fan de wilsferklearring sels, binne hannelingen 
dêromhinne fan belang foar it hifkjen en takennen fan betsjutting dêroan. 
De betsjutting fan de skriftlike wilsferklearring leit neffens de jurisprudinsje yn it oerlis mei de dokter. 
Praat der oer! 
 
It deponearjen fan bygelyks in ferklearring by in notaris of in ferklearring by notariële akte opmakke, 
bygelyks yn it ramt fan in libbenstestamint, jout oan dy ferklearring ynhâldlik gjin grutter gewicht yn 
de ôfwaging fan de dokter, mar wekt nei syn foarm wol de suggestje foar de pasjint fan ‘foar ienkear 
en altyd ôfdwaande regele’. 

